
IGNACIO GÓMEZ PÉREZ, deputado e portavoz provincial do GRUPO SOCIALISTA da 
Deputación de Ourense, en base ó previsto na Lei de Bases Reguladora do Réxime Local, ó 
artigo 91 e 97, entre outros, do R.O.F. e ó Regulamento da Corporación presenta unha 
MOCIÓN SOBRE A RECLAMACIÓN DO IMPUESTO SOBRE AS VENDAS MINORISTAS DE 
DETERMINADOS HIDROCARBUROS (CÉNTIMO SANITARIO), que espera sexa incluída na 
sesión plenaria en base á seguinte: 

EXPOSICIÓN DE MOTIVOS 
 
No ano 2002 deuse luz verde á creación do Imposto sobre as vendas minoristas de 
determinados hidrocarburos (IVDH), coñecido como o Céntimo Sanitario.  
 
Nestes días vimos de coñecer a sentenza do Tribunal de Xustiza da Unión Europea  sobre o 
cobro do céntimo sanitario, que considera este imposto como contrario ao dereito comunitario, 
e que pode ser reclamado non só por particulares e empresarios senón tamén  por organismos 
públicos, presentando a facturación de consumo de combustible da flota de vehículos 
municipais. 
 
A vista desta sentenza, o Grupo Provincial Socialista considera que dende o servizos técnicos 
da Deputación de Ourense se deberían poñer a traballar para elaborar a reclamación do 
cobrado por este imposto e considerado polo Tribunal de Xustiza da Unión Europea contrario a 
dereito. 
 
O ministro Montoro xa anunciou que so se poderá reclamar a devolución do pagado entre 
marzo de 2010 e decembro de 2012 porque o resto de exercicios fiscais xa están prescritos, 
pero nos consideramos que habería que facer a reclamación polo total de anos nos que se 
gravaron os carburantes con este imposto. É dicir dende 2002. Deste xeito, consideramos que 
o montante aproximado que afectaría a esta Deputación rondaría os 200.000 €. 
 
De todos os xeitos, fose cal fose a cantidade, habería que facer o calculo polos técnicos da 
Deputación e realizar esta reclamación. 
 
Polo anteriormente exposto, o Grupo Provincial Socialista somete a consideración do Pleno a 
seguinte PROPOSTA DE ACORDO: 
 

 Realizar o cálculo polos técnicos da Deputación Provincial de Ourense de cal é a 
cantidade que habería que reclamar pola aplicación do Imposto sobre as vendas 
minoristas de determinados hidrocarburos. 

 Realizar a reclamación polo montante total, dende o ano 2002 do cobrado por 
este imposto. 

 Ofrecer axuda técnica ós concellos da provincia de Ourense para que poidan 
realizar dita reclamación. 

 Investir a cantidade reclamada, cando sexa reintegrada ás arcas da Deputación 
para servizos sociais nos Concellos. 

 
En Ourense a 19 de marzo de 2014  

 
Asdo.: Ignacio Gómez Pérez 

 
-SR. PRESIDENTE DA DEPUTACIÓN PROVINCIAL DE OURENSE 


